
1.- HELBURUAK

1.1. HELBURU OROKORRAK

· Familia eta ikasle etorkinen integrazioa eskolako bizitzan lortu.

· Ikasle etorkinen behar linguistikoak eta akademikoak bermatu.

· Eskola arrakasta lortzeko, eskolatze egokia izan.

1.2. HELBURU ESPEZIFIKOAK 

· Ikasle etorkinen integrazio sozio-afektiboa bultzatu, horien eta besteen  arteko harreman afektiboak eta adiskidetuak sortuz.

· Ikastetxeko hizkuntza nagusia, euskara, era trinkoan landu, batik bat aho hizkuntzako konpetentziak garatuz.

· Ikasleari eta familiari aukera eman Hezkuntza Sistemaren ezaugarrien lehendabiziko ezagupena lortzeko eta bertan integratzeko.

· Bizi behar duen ingurunearen adierazpen kulturalen aurkikuntza-prozesuan lagundu.

· Lehenengo unetik beren  burua  baloratzen lagundu, haien ezagupenak kontuan hartuz.

· Elkarrekiko begirune- eta elkartasun-baloreak sustatu.

· Familia eta eskolaren arteko harremanak erraztu.
2.- HARRERA BATZORDEA

Matrikulatutako etorkin kopurua dela eta, Harrera Batzorde iraunkorra sortu beharra dago. Gero eta etorkin gehiago matrikulatuko direla kontuan hartuta, harrera plan hau egitea beharrezkotzat ikusten da. 

Harrera Batzordea honako partaideek osatzen dute: zuzendaritza-taldea,  inplikatutako tutoreak eta laguntza-taldeko irakasleak (PTa, aholkularia eta HIPIa  baldin badago)*.

Harrera Batzordea iraunkorra izango da, hau da, kurtso osoan zehar bilduko da, kontuan izanik integrazioa ez dela amaitzen harrera prozesuaren garaian.

*PT Irakaslea:  Pedagogia Terapeutikako Irakaslea

 HIPI Irakaslea:  Hizkuntza Indartzeko Proiektuko Irakaslea

2.1. HARRERA BATZORDEAREN HELBURUAK 

Hona hemen batzordearen helburuak:

· Etorkinekiko harrera-prozesua zein geroko prozesua planifikatu eta jarraitzea.

· Harrera-prozesuan ikastetxe osoa inplikatzeko estrategiak diseinatu eta ekintzak bultzatzea.

· Harrera-prozesua baloratu eta, horren ondorioz, behar diren aldaketak burutzea.

2.2. HARRERA BATZORDEAREN FUNTZIONAMENDUA 

· Ikasle etorkinak ailegatzen diren lehenengo hiru hilabeteetan,  astean behin bilduko da. 

· Maiztasuna aldakorra izango da helburuak lortzen diren heinean, baina gutxienez hilean behin bilduko da.

· Ikastetxe osoari dagozkion erabakiak Eskolako Kontseiluan hartuko dira, edo klaustroan, pedagogikoak balira .
2.3. PARTAIDEAK 

· Zuzendaritza

· Inplikatutako  tutoreak

· Laguntza Taldea: PTa eta aholkularia

· HIPIa

2.4. FUNTZIOAK 

2.4.1. Zuzendaritzaren funtzioak 

· Matrikulazio-prozesua  aurrera eramatea. 

· Alde administratiboak bideratzea: bekak, jantokia, eskolaz kanpoko ekintzak, gurasoen elkartea, eta abar. 

· Ikaslea beste eskola batetik badator, ikastetxearekin, harremanetan jartzea. Beste ikastetxe batera badoa eta informazioa eskatzen badute, bidaltzea.  

· Bitartekaria  izatea gizarte-erakundeen eta ikastetxearen artean. 

2.4.2. Laguntza Taldearen funtzioak 

· Hasierako ebaluazioa burutzea (aholkulariak) tutorearekin batera.

· Tutoreei laguntza ematea aspektu pedagogikoetan. 

· HIPIrik ez balego,  ikaslearen Norbanako Plana burutzea tutorearekin.

· Ikasketa-plana familiei jakinaraztea, tutoreekin batera.

· Tutoreekin batera (HIPIrik ez balego) bitartekaria izatea familia eta ikastetxearen artean.

· Ikasle etorkinei buruzko prestakuntza klaustroan bultzatzea zuzendaritzarekin batera: dauden ikastaroak edo jardunaldiak zabaldu, txostenak eta argitaratzen diren materialak bildu, eta abar.

2.4.3. Tutorearen  funtzioak

· Hasierako ebaluazioa burutzea aholkulariarekin batera.

Lehenengo unetan ikasle etorkinentzako eskolako erreferente nagusia izatea, batez ere laguntza emozionalean.
· Zubi-lana egitea helduekin eta adinako ikasleekin harremanak sustatzeko; hasieran paper hori HIPIrekin batera egingo du, eta integrazioa lortzen den neurrian tutorearen ardura izango da.

· Ikasle etorkinak benetan onartzea. 

· Gelako antolamenduan egin beharreko moldaketak burutzea. 

· Norbanako Plana burutzea HIPIrekin.

· Hizkuntza Gelarekin (HIPIren gela) lan koordinatua  egitea. 

· Tutoretza-lana betetzea: pertsona izaten, elkarbizitzen eta ikasten irakatsi.

·  Laguntza taldekoekin edo HIPIrekin batera,  bitartekari izatea ikastetxearen eta familiaren artean.

2.4.4. HIPIren  funtzioak

Honako figura izanez gero:

· Tutorearekin batera, ikasle etorkinentzako prestaturiko harrera eta Norbanako Plana garatzea HIPIak, hainbat eremu eta unetan: Hizkuntza Gelan, gela arruntean, eskolatik kanpoko irteeretan, eta abar. 

· Laguntza emozionalean betebehar handia izango du: Ikasleari taldean sartzen laguntzea, ikaslearen trebetasunak baliaraztea eta ikastetxeko jardueretan ikasleen partehartzea sustatzen ahaleginduko da.
· Bitartekari izatea eskola eta familiaren artean, tutorearekin batera.

· Ikasle etorkinak ikasitakoa zein eginiko aurrerapenak ebaluatzea.

· Hizkuntza Programan bi ikasturteko eskolatzea bukatzen denean, ikasle bakoitzaren Norbanako txostena egitea, irakaste-ikaste prozesuaren emaitza eta ikasleak bereganatutako ezagutzak azalduz.

· Ikasle etorkinei buruzko prestakuntza klaustroan bultzatzea zuzendaritzarekin batera: dauden ikastaroak edo jardunaldiak zabaltzea, txostenak eta argitaratzen diren materialak biltzea, eta abar.

· Beste ikastetxeetako HIPIekin koordinatzea, hainbat esperientzia ikastetxera ekartzeko. Berritzeguneak antolatutako mintegiko saioetara joatea.
2.4.5. Harrera Batzordearen funtzioak 

· Norbanako Plana onartu eta jarraipena ematea.

· Gainerako irakasleei nahiz ikastetxeko heldu guztiei (gurasoei, jantokiko langileei, eskolaz kanpoko monitoreei, eta abar) batzordeak egindako plana jakinaraztea, eta plana aurrera eramateko laguntzeko prest egotea: patioan, pasabideetan, jantokian, espezialisten saioetan, eskolaz kanpoko ekintzetan, garraioan,  beste esparruetan...

· Kulturartekotasun  balioak zabaltzea ikasle, irakasle eta familiei.
3.- HARRERA PROTOKOLOA

· LEHENENGO ELKARRIZKETA GURASOEKIN EDO FAMILIAREKIN:

1. Nork 

Zuzendariak  eta HIPIak  edo aholkulariak

2. Elkarrizketan erabiliko den hizkuntza
Familiak eskolako hizkuntzak ez badakizki, bere hizkuntza dakien itzultzailea eskatuko da.

3. Jarduerak.

a) Aurkezpena egin, ikastetxearen nortasuna ahoz azalduz. EAEko hezkuntza-sistemari buruzko oinarrizko informazioa eman txosten baten bidez. Beraien hizkuntzan idatzita emango zaie, horretarako Administrazioari eskatuko diogu itzulpena. Horretaz gain, Euskal Herrian berariazko hizkuntza daukagula ere azalduko diegu. Argi utzi behar diegu, denbora beharko dutela hizkuntza hau ikasteko, baina beharrezkoa dela ikasketak jarraitzeko eta gizartean integratu ahal izateko. Ikastetxeari buruzko informazioa ahalik eta konkretuen emango zaie. 

b) Ikastetxearen informazio-txostena emango zaie, honako hau azalduz:

· Funtzionamendu orokorra

· Egutegia

· Antolaketa-egitura

· Zerbitzuen eskaintza: garraioa, jantokia...

· Eskolako orduz  kanpoko jarduerak

c) Gelako funtzionamendua azaldu

d) Eraikuntza erakutsi
e) Datu guztiak jaso  (1. ERANSKINA):

· Jatorrizko herritik etorri berria den ala ez.

· Euskararen eta gaztelaniaren erabiltze maila.

· Etxeko harremanetan erabiltzen duten hizkuntza.

· Gurasoen ikasketa maila.

·  Familiako partaideen etxebizitza-  eta lan-baldintzak.

· Inguruan gelditzeko asmoa duten ala ez.

· Beren kulturako pertsonekin edota erakunderen batekin kontaktua duten ala ez . 

· Haurraren ibilbide eskolarra: jatorrizko herrian eskolan egon den ala ez, zenbat urtez, jatorrizko herriko hezkuntza sisteman sartzeko adina duen, alfabetatuta dagoen ala ez eta zer hizkuntzatan...

· Zer ibilbide egin duen eskoletan.

· ...

f) Eskatuko zaien dokumentazioa:

· Familia-liburua  

· Txosten akademikoa

· Errolda-agiria

· Osasun-txartela 

Nahiz eta aurreko dokumentazio osoa ez eduki, paperik gabekoak ere matrikulatu egingo ditugu, hezkuntza pertsona guztien Oinarrizko Eskubidea baita.

g)  Familiaren egoera:


Familiaren egoeraz interesatuko gara, zer itxaropen, bizi-proiektu eta ezagutza kultural dakarten jasoz. Behar izanez gero, laguntza eskainiko zaie: 

· Bekak tramitatzeko.

· Gizarte-zerbitzuekin harremanetan jartzeko.

· Osasun Zentrora  joateko,  informazioa emanez.
1. ERANSKINA

IKASLEAREN OINARRIZKO INFORMAZIOA

· DATU PERTSONALAK: 

· Ikaslearen izen-abizenak:______________________________________________________

· Jaiotze-data:____________________________________________________________

· Herria / Hiria:__________________________ Lurraldea:______________________________

· Noiz ailegatu den: ________________________Nondik: ____________________________

· Ama-hizkuntza:________________________________________________________________

· FAMILIAREN DATUAK:

· Amaren izen-abizenak:____________________________________________

· Hizkuntza:_________________________Ikasketak edo lanbidea:______________

· Egungo lanbidea: ____________________________________​​​​​__________________

· Aitaren izen-abizenak:____________________________________________

· Hizkuntza:_________________________Ikasketak edo lanbidea: _____________

· Egungo lanbidea:________________________________________________​​​​​_______

· Tutorearen izen-abizenak:__________________________________________

· Senidetasuna: __________________________________________________________

· Hizkuntza:_________________________Ikasketak edo lanbidea:______________

· Egungo lanbidea: ____________________________________​​​​​__________________

· Familian bizi direnak eta egoera: _________________________________________

                   _________________________________________________________________________

                   ___________________________________________________________________________

· Beste ohar batzuk:
___________________________________________________________________________
___________________________________________________________________________

___________________________________________________________________________

           ___________________________________________________________________________

4.- HASIERAKO EBALUAZIOA ETA IKASMAILAREN FINKAPENA

4.1. HAUR HEZKUNTZAN ( 2-5 urte bitartekoak)

· Haur Hezkuntzako ikaslea bada, zuzen joango da bere adinekoen gelara, eta bertan prestatuko dute egokitzapen-denboraldia.

· Litekeena da laguntza behar izatea, batez ere urruneko kultura batetik badator. 

· Laguntza emozionala ere  kontuan hartu behar da.

· Egokitze-mailaren, integrazio sozio-afektiboaren eta eskolako ohituren ebaluazioa tutoreak, HIPIak eta Haur Hezkuntzako irakasleek  egingo dute. Harrera Batzordean aztertuko dira emaitzak, behar diren laguntzak emateko asmoz.

	EKINTZAK
	ARDURADUNAK
	NOIZ
	NON
	ESKUHARTZE JARRAIBIDEAK
	BALIABIDEAK ETA TRESNAK

	-. Ikasmailaren esleipena finkatu, adin bereko gelan kokatu,  egokitzapen-prozesu baten ondoren. 
	-. Harrera Batzordea eta tutorea.


	-. Aste bateko epea:  bere ikaskideekin gelako harrera prestatzeko eta ikasleak berak etxean zenbait abesti, hiztegi eta material ikus ahal izateko: ikaskideen argazkiak, izenak...

Kontuan hartu behar dugu egokitzapen- prozesua gelakideek ere egin behar dutela.


	-. Etxean eta bere gelan, eta HHko beste geletan.
	-. Irizpide nagusia bere adineko ikaskideekin jartzea izango da.


	-. Ikaslearen erreferenteak  tutorea eta gelan sartzen diren irakasleak izango dira.

-. Lehenik, ikaslea gelako ohiturei, jolasei eta lagunei egokitu beharko zaie.

-. Instrumentalak eta hizkuntza landuko dira ikaslearekin zuzen-zuzenean. 




4.2. LEHEN HEZKUNTZAN  (6-12 urte bitartekoak)
	EKINTZAK
	ARDURADUNAK
	NOIZ
	NON
	ESKUHARTZE- JARRAIBIDEAK
	BALIABIDEAK ETA TRESNAK

	-. Ikasmaila finkatu
	-. Harrera Batzordea


	-. Lehenengo bizpahiru egunetan

	-. Laguntza taldeko geletan
	-. Irizpide nagusia bere adineko ikaskideekin jartzea izango da, hala ere, datu guztiak aztertu ondoren, ziklo bereko edota urtebete gutxiagoko ikastalde batean jar genezake.


	-. Aztertu behar ditugun puntuak:

1. Eskolatze-ibilbidea

2. Arlo Instrumentalak

3. Hizkuntza-maila eta beharrak

4. Beste arloen ezagutza

5. Izaera eta interesak

6. Zenbat denbora falta zaion Lehen 

    Hezkuntza burutzeko.

7. Taldeen eta tutoreen ezaugarriak

-. Hasierako ebaluazioa egiteko adierazleak (2. ERANSKINA)



	-. Egokitzapena, integrazio sozio- afektiboa eta eskolako ohituren ebaluazioa.


	-. Tutorea eta gainerako irakasleek
	-. Ikastetxean egongo den lehenengo hamabostaldian


	-.Ikasgelan eta ikastetxe osoan (jangelan, patioan...) behaketa
	-. Tutoreak, egindako behaketa guztiak jasoko ditu.


	-. Hasierako ebaluazioa egiteko adierazleak (2. ERANSKINA)




	-. Arlo instrumentaletan oinarrizko gaitasunen ebaluazioa
	-.Tutoreak eta aholkulariak/HIPIak.


	-. Ikastetxean egongo den lehenengo hamabostaldian.


	-. Bere ikasmailari dagokion ikasgelan.
	-. Eguneroko jardueren behaketak eta probak egingo dira ulermena eta ikaslearen segurtasun pertsonala errazteko.

-. Ikastetxeko hizkuntzak ezagutzen ez baditu, irudietan eta ahozkoa ez den hizkuntzan oinarritutako materialak erabili.


	-. Hizkuntza eta matematiketako oinarrizko gaitasunen ebaluaziorako probak eta materialak.



	.- Hasierako ebaluazioaren  txostena egin 

 
	-. Harrera Batzordea
	-.Lehenengo hiru asteak amaitzean  
	-.Laguntza-taldeko geletan
	-. Kontuan hartzekoak dira: ikaslearen emaitzak, hizkuntzen ezagutza, ikaslearen trebetasunak eta gaitasunak. 
	-. Hasierako ebaluazioa. Laburpen-taula (3. ERANSKINA)
- Proposatutako ikasmaila eta baliabideak (4. ERANSKINA)


2. ERANSKINA

HASIERAKO EBALUAZIOA EGITEKO ADIERAZLEAK 
Ikaslea:
_______________________________________

	D: Deus ez

G: Gutxi

Z: Zerbait

N: Nahiko

A: Asko




	1. Ikaslearen ama-hizkuntza: _________

2. Eskola hizkuntza: euskara

3. Beste hizkuntza bat: ___________




	             * Oharrak


HIZKUNTZA

	EDUKI BLOKEAK
	ADIERAZLEAK
	Ikaslearen

ama hizkuntza
	Euskara
	Beste hizkuntza:

______________

	ULERMENA
	Berari buruzko galdera errazak erantzuten ditu.


	
	
	

	
	Argibide errazak jarraitzen ditu, ahozko erantzunik eman gabe.
	
	
	

	
	Hurbileko gaiei buruzko elkarrizketak ulertzen ditu: eskola, lagunak, familia...
	
	
	

	
	Testu erraz  batean adierazten dena ulertzen du.


	
	
	

	
	Arretaz entzuten du jardueran interesa erakutsiz.


	
	
	

	MINTZAMENA
	Ahoz, adierazten ditu bere beharrak eta nahiak, ulertarazteko adina.
	
	
	

	
	Oinarrizko hiztegia erabiltzen du: izen erabilienak, tresnak eta ekintzak.
	
	
	

	
	Beste bati buruzko informazio sinplea ematen du.


	
	
	

	
	Bere esperientzien berri ematen du, elkarrizketa bideratzen duen heldu baten laguntzarekin.
	
	
	

	ESTRATEGIAK
	Ez duela ulertzen adierazten  du, keinuen bidez azalpenak edo errepikatzea eskatuz.
	
	
	


IRAKURMENA   ETA  IDAZMENA

	EDUKI BLOKEAK
	ADIERAZLEAK
	Ikaslearen

ama hizkuntza
	Euskara
	Beste hizkuntza:

______________

	IRAKURMENA
	Idazkeraren norabidea ikasia du.
	
	
	

	
	Alfabeto idatziaren grafiak ikasiak ditu.
	
	
	

	
	Erritmo, doinu eta ahoskera egokiz irakurtzen du.
	
	
	

	
	Maila arrunteko testu idatziak ulertzen ditu: oharrak, istorioak.
	
	
	

	
	Testu bateko  oinarrizko ideiak eta informazio garrantzitsua bereizten ditu.
	
	
	

	
	Testu-motak bereizten ditu: berria, ipuina, oharra, deskribapena...
	
	
	

	IDAZMENA
	Alfabeto–grafiak idazten ditu letra larriz eta xehez.
	
	
	

	
	Idazteko ohitura du: behar bezala  esertzen da eta erritmo onean idazten du.
	
	
	

	
	Idaztearen konbentzioak ezagutu eta zaintzen ditu (oinarrizko ortografia, puntuazioa, letra larriz noiz  idatzi…)
	
	
	

	
	Helburu bat baino gehiagoko testu sinpleak idazteko gai da: kontatu, eskatu, gogoratu...
	
	
	

	ESTRATEGIAK
	Ez duela ulertzen adierazten du, keinuen bidez azalpenak edo errepikatzea eskatuz.
	
	
	

	
	Zailtasunak dituenean galdetu egiten du.
	
	
	

	
	Idatzi aurretik gogoeta egiten du.
	
	
	

	
	Irudiak erabiltzen ditu testua  ulertzeko.
	
	
	


MATEMATIKA

	EDUKI BLOKEAK
	ADIERAZLEAK
	Ikaslearen

ama hizkuntza
	Euskara

	ARITMETIKA
	Zenbakiak irakurri, idatzi eta ordenatzen ditu ...-raino.
	
	

	
	Ohiko zeinu matematikoak zein diren badaki.
	
	

	
	Bere zikloari dagozkion eragiketak egiten ditu.
	
	

	
	Eragiketak buruz egiten ditu.
	
	

	
	Problemen enuntziatuak ulertzen ditu.
	
	

	NEURRIAK
	Gorputz–neurriak intuitiboki ezagutzen ditu: oina, eskua...
	
	

	
	Oinarrizko neurriak ezagutzen ditu: luzera, edukiera, masa, denbora...
	
	

	
	Estimazioak egiten ditu eta neurri egokia hautatzen du.
	
	

	
	Neurri unitateak erabiltzen ditu.
	
	

	
	Neurrien testuinguruan problemak ebazten ditu.
	
	

	GEOMETRIA
	Perspektibadun marrazkiak egiten ditu.
	
	

	
	Ohiko forma geometrikoak ezagutzen ditu.
	
	

	
	Objektu batek espazioan duen posizioa adierazten du.
	
	

	
	Leku ezagun bateko plano eta krokisak interpretatzen ditu.
	
	

	INFORMAZIOA-REN TRATAMENDUA
	Taula eta grafikoen bidez hainbat informazio interpretatzeko gai da.
	
	


ARLO SOZIO-AFEKTIBOA

	ADIERAZLEAK
	D
	G
	Z
	N
	A

	Ikastetxea ezagutzen du, eta arazorik gabe ibiltzen da ikastetxean zehar.
	
	
	
	
	

	Irakasleen egitekoetara moldatzen ari da.
	
	
	
	
	

	Jatorrizko hizkuntza eta kultura naturaltasunez aipatzen ditu.
	
	
	
	
	

	Premiak ikaskideei eta irakasleei adierazten dizkie.
	
	
	
	
	

	Elkarrekintza sozialei zuzenean erantzuten hasten da.
	
	
	
	
	

	Eskolako lanetan beste batzuekin aritzen da.
	
	
	
	
	

	Ikaskideekin eta irakasle batzuekin harremanak ditu.
	
	
	
	
	

	Eskolako ohiturak jarraitzen ditu.
	
	
	
	
	

	Nabari da familiako hizkuntzan eta kulturan oinarritzen dela pentsatzeko, komunikatzeko eta esperientzia berriak bereganatzeko. 
	
	
	
	
	


3. ERANSKINA
	IKASLEAREN   HASIERAKO   EBALUAZIOA

Laburpen-taula


Ikaslea:
_______________________________________

	Alderdi sendoak: HIZKUNTZAN
	Alderdi ahulak: HIZKUNTZAN

	· 
	· 

	Alderdi sendoak: MATEMATIKAN
	Alderdi ahulak: MATEMATIKAN

	· 
	· 

	ARLO SOZIO-AFEKTIBOA

	· 


4. ERANSKINA

PROPOSATUTAKO IKASMAILA ETA BALIABIDEAK

· Proposatutako ikasmaila:
_______________________________________________

· Tutorea:



_______________________________________________

· Baliabideak:


_______________________________________________

______________________________________________________________________________

· Hizkuntza-errefortzua. Saioak:  _____________________________________________

______________________________________________________________________________

· Berariazko materiala:

_______________________________________________

______________________________________________________________________________

Aholkularitza eskaerak:

· Laguntza-zerbitzua:

_______________________________________________

______________________________________________________________________________

· Berritzegunea: 


_______________________________________________

______________________________________________________________________________

· Itzultzailea:


_______________________________________________

· Beste batzuk:


_______________________________________________

______________________________________________________________________________

______________________________________________________________________________

Harrera  Batzordea

5.- ESKOLATZE ANTOLAKETARAKO IRIZPIDEAK ETA JARRAIBIDEAK

5.1. IRIZPIDEAK  

· Hasierako ebaluazioari denbora eman behar zaio. Hortik aurrera, behaketa etengabea egingo dugu. Ikaslearen egokitze-prozesuari denbora eskainiko diogu, baina aldi berean, eguneroko lanak planifikatuko ditugu (Norbanako Plana). Horretarako, irakasleen koordinazioa ezinbestekoa izango da.

· Ikasleak bere taldean emango ditu saio gehienak.

· Errefortzua zehatza, sistematikoa eta eraginkorra izango da. Tutoreak (gela barruan) eta HIPIak (hizkuntza-gelan edota gela arruntean) emango dituzte errefortzuak.
· Ahozko hizkuntzari emango zaio lehentasuna. Hau lantzeko, bide komunikatibo eta funtzionalak erabiliko ditugu ikaslearen beharretatik abiatuta.

· Uneoro, orientabide argiak eta zuzenak eskainiko dizkiogu ikasle etorkinari, gelako zein etxerako lanak modu autonomoan egin ahal izateko. Azalpenak ulertzen dituela bermatu behar dugu. 

· Laguntza emozionala jasoko du ikasle etorkinak: konfiantza eta auto-estimua garatzen lagunduko diogu. Ikasleen arteko ahozko elkarrekintzak eta elkarren arteko laguntza bultzatuko ditugu.

· CURRICULUMaren   antolaketa:   
( HIZKUNTZAK: euskara, gaztelania, ingelesa eta ikaslearen ama-hizkuntza. Estrategia eta 

     testuinguru komunikatiboak, ikaslearen berariazko ibilbidea eta Hizkuntza Gela 

     elementu garrantzitsuak izango dira.
Hizkuntzen ikasprozesuan hauek guztiak hartuko dira kontuan:

-Ikaslearen ulermena errazteko, egoera erritualak eskaini ikasketen 

 hasieran.

-Input interesgarria eta nahikoa eskaini, ikasleak gogoko dituen  gaiei 

 lotuta.

-Hitz  egiten, hitz  eginez ikasten da.

-Esanahiaren negoziazioa ziurtatu beti.

-Ikaslearen  ama-hizkuntza errespetatu. Gureak ikas ditzala animatu.

-Gurasoen laguntza gureganatu: seme-alabarekin hitz egin dezatela 

 bultzatu.

-Espazioak, denborak eta euskarri egokiak eskaini ikaslearengan 

 komunikazioa bultzatzeko.   

-Ikaslea diskurtso mota guztiekin harremanetan jarri.

-Ezinbestekoa da ikasleak galderak egiten entrenatzea, input gehiago 

 lortzeko eta jasotzen duena hobeto ulertzeko.

· MATEMATIKA:

-Hizkuntza unibertsala da.

-Logika, geometria, neurriak, eta oinarrizko kontzeptuak euskarri 

 grafikoekin landu.

-Buruketak hasieratik landu, testuinguru errealak eta kulturanitzak lehenetsiz.

-Manipulazio lana bultzatu.

· INGURUNE ARLOA:

-Besteekin batera lan egin.

-Euskarri bisualak eskaini.

-Beste ikasleekin erabiltzen den material bera erabili.

-Lan kooperatiboa, proiektuak-azpiproiektuak ... bultzatu.

-Kultura arteko ikuspegi berriak txertatu.

· BESTE ARLOAK:  Besteekin batera lan egin.
5.2. JARRAIBIDEAK

· Ikaslearengan itxaropen positiboak izan behar ditugu.

· Egiteko modu berriak elkarrekin eraiki:  ikasle bakoitzak dakarrena ezagutu, errespetatu, baloratu eta integratu egin behar dugu.
· Harrera beroa eta ona bermatu behar dugu.

· Kontuan hartu bere egoera zein interesak.

· Segurtasuna eman menperatzen dituen lanetan, ekintzetan parte hartzeko aukerak emanez.

· Bere trebetasunak jakinarazteko aukerak eman.

· Bere kulturaren berezitasunak baloratu.

· Hizkuntza-edukiei ere lehentasuna emango diogu komunikazio- egoeren erabilera aktiboa sustatuz.

· Curriculuma garatzeko euskarriak eman. 

· Giza baliabideak inplikatu.

· Beste ikaskideekiko elkarrekintzak aurreikusi, sustatu eta programatu beharko ditugu.

6.- TALDEKATZE  MOTAK

Hasieran, ahozko hizkuntzari lehentasuna emango zaio. Horretarako, hainbat taldekatze mota antolatuko ditugu: alde batetik, hizkuntzaren garapena errazten duten taldekatzeak, eta bestetik, ikasle etorkinak bere taldeko zein eskolako  ekintzetan integratzeko aproposak direnak.

6.1.
Hizkuntza-gelan: HIPIak ahozko hizkuntzaren inguruko ekintzak garatuko ditu  ikasle etorkinekin. Gehienez astean 6 saio.
6.2.
 Bere gelan: ikasle etorkinak gelako ekintzetan parte hartuko du beste ikasleekin batera.  Tutorearen laguntza jasoko du gela barruan, eta ahal denean, HIPIa ere gelan egongo da.

6.3.
Ikastetxeko beste lekuetan ere (kiroldegia, musika gela, ingelesa, tailerrak…) parte hartuko du bere taldearekin. 

6.4.
Jangelan zein eskolaz kanpoko ekintzetan, ikasle etorkinak hezitzaileen arreta berezia izateko nola egin, aztertu beharko da. 

7.- GELAKO HARRERARI BURUZKO ORIENTABIDEAK

7.1.  Ikasle etorkina gelara etorri baino lehen:

Hona hemen ikasle etorkina gelara etorri baino lehen, beste ikasleekin egin beharrekoa:

· Ikasle berria nor den eta nondik datorren jakinarazi. 

· Kide berriaren lurraldea fisikoki kokatu: mapan edota munduko bolan.

· Bere lurraldeko ezaugarri edota bitxikeriak komentatu (gure lurraldeko azalerarekin konparatu, bi lurraldeen arteko distantzia aipatu, jai edo ohitura esanguratsuenak ikusi...), urtaroak denboraldi berean ez badira, komentatu eta zergatia bilatu; hemengo norbait han egona baldin bada harengana jo eta informazioa  jaso…

· Hizkuntzen inguruan: 

· Haren hizkuntza eta gureak komentatu.

· Euskalduntze-prozesua nola emango den aipatu: gurekin batera euskara ikasiko duela eta, horretarako, denbora behar izango duela azaldu.

· Berak euskara jakin ez arren, elkar komunikatzea posible dela aipatu. Horretarako, hainbat estrategia erabiliko ditugu: astiro hitz egin, mimika eta keinuak erabili, esandakoa errepikatu, tonu argia eta lagungarria erabili...

· Nahiz eta berak erdaraz egin, guk euskaraz erantzungo diogu, euskara egin ahala ikasten delako.

· “Lagun berri bat iritsi da ikastetxera!” horma-irudia denon artean komentatu eta kortxoan jarriko dugu gogoan izateko.

GELAN,  LAGUN  BERRI  BAT  DUGU!

lAGUN  BERRI  BAT  IRITSI  DA  ESKOLARA

	Zeure burua aurkeztu eta zuregana jotzeko esaiozu,  laguntza behar duenean.
	Erne egon,  laguntzeko zerbait ulertzen ez duenean.

	Azaldu materiala nola gorde eta banatu.
	Gonbidatu zurekin jolastera. 

	Lagundu geletara, patiora eta jangelara joaten.

Lagundu eta animatu  euskaraz mintzatzen!
	Esaiozu tutoreari arazoa konpontzeko, baten bat baldin badu.


7.2. Ikasle etorkinaren lehenengo egunak ikasgelan:

Ikasle berria ikasgelan sartzen den lehenengo egunetan:

· Ikasle-enbaxadorea aukeratu:

Ikasle-enbaxadorea taldeko kide bat da, gelako ordezkari izango da ikasle etorkinaren aurrean. Bere lana ikasle berriari harrera erraztea izango da, bai taldean, bai ikastetxean. Hasieran, ikasle berriari ongietorria egitea eta ikastetxeko instalazioak erakustea izango da bere ardura (erreferentziako gela eta Hizkuntza Gela batik bat). Bestelako zereginak hauek izango dira: jolas-garaian ikasle berriaren parte-hartzea bultzatu eta jolasak azaldu; gelan, ikasle berriaren ondoan eseri eta gelako ohituretan lagundu; eta zerbait ulertzen ez duenean, azaldu egingo dio. Ikasle-enbaxadorea txandaka aldatuz joango da, eta txartela eramango du ardura hori duela adierazteko.

· Lehen momentuko ekintzak diseinatuta izan: berak zerbait kontatu behar duen, edo guk: jolas edo ekintza bereziren bat...

· Amaieran guztion sentsazioak jaso (batez ere ikasle berriarenak).

· Hurrengo egunerako orientazioak eman, etxean zerbait egin behar badu, laguntza eta pistak eman.

· Lehenengo egunean eta hurrengoetan ere, behaketa eta begirune berezia izan.

· Tutoreak gurasoei inpresioak komentatu, eta harenak jaso eta kontrastatu.
8.- NORBANAKO ESKUHARTZE PLANA

Ikasle bakoitzaren beharrei erantzuteko gure ikastetxeak programatutako eskuhartzeak jasotzen dituen dokumentua da. 

Hasierako ebaluazioaren ondoren egingo da. Hala ere, lehenbailehen saiatuko gara egiten. 

Tutoreak HIPIrekin  batera egingo du, eta Harrera Batzordean adostuko dute.

8.1. Esku-hartzeko eremuak

· Integrazio afektibo-soziala gelan eta ikastetxean: jolastoki, jantoki, eskolaz kanpoko ekintza, txango eta abarretan.

· Hizkuntzaren garapenean.

8.2. Antolaketa eta baliabideak

· Banakako plana egiteko, ikaslearen jarraipena emateko eta ebaluazioa egiteko antolaketa  ordutegietan finkatuta agertuko  da. 

· Hizkuntza-gela  hornitu egin behar da.

· Landuko diren oinarrizko edukiak idatzita egongo dira.
Norbanako Esku-hartze Plana
HASIERAKO  MAILA  -  GELA
	HIZKUNTZA-FUNTZIOAK

Informazioa jaso/eman
	HIZKUNTZA-ADIERAZLEAK

Landuko diren esaldiak
	HIZTEGIA  eta   MORFOSINTAXIA

	8.1.1.1 EGUNEROKO AGURRAK       

8.1.1.2 ETA OHIKO ESALDIAK
	Egunon, arratsaldeon, kaixo… 

Agur (+izena), gero arte, bihar arte…

Mesedez, eskerrik asko…

Ba al dut komunera joaterik? Komunera joan naiteke?...
	Ikaskideen izenak ikasi, harremanak sustatu…

Norberaren izena IDATZI

	NORBERAREN NORTASUNA

Izen-abizena(k)
	Ni . . . . . . . . naiz.  (eta zu?)

Nor zara zu?

Nire izena …….  da.  Eta zurea?

Nola duzu izena?   Zein da zure izena?
	IZAN aditza (lehen hiru pertsonak),

Izenordainak: Ni, Zu, nire, zure.

Galdetzaileak:  Nor  (zein, nola… )

BAI  /  EZ

NESKA / MUTIL 

	ADINA
	Zenbat urte dituzu?  

- Nik  . . .(zortzi, hamar…) urte ditut.
	GALDETZAILEA:  Zenbat…

Zenbaki batzuk (7, 9...)

Ditut /  Dituzu

	JATORRIA ETA BIZILEKUA
	Nongoa naiz?  Nongoa zara zu?

Non bizi zara?  Zein da nire / zure helbidea?

Zein da zure telefono-zenbakia?

 – Nire telefono-zenbakia da ……
	KALE / ZENBAKI

ZENBAKIAK ( hasieran 0–10…)

LEKU-IZENAK ikasi…

	FAMILIAri buruzko datuak Familia-arazoaz hitz egin
	Nola du izena zure aitak?  .…. zure amak?

Zenbat neba-arreba zarete?     Nola dute izena?

Zure aitona-amonak  bizi dira?
	Aita, ama, aitona, amona, 

neba/arreba/anaia/ahizpa  (euren ama-hizkuntzan)

	EGOERA  FISIKOA    eta

GOGO-ALDARTEAK     ADIERAZI
	Nola nago?  Zer moduz zaude?

Nola sentitzen naiz?

Ondo, txarto,  pozik, triste, negarrez, gaixo, haserre, nekatuta, aspertuta … 


	Garrantzitsuenak bakarrik aipatu.

EGON aditza.

Galdetzaileak: Nola, Zer moduz

Erakusleak: Hau, hori.



	GORPUTZ ATALAK

JANTZI-ERANTZI
	Non duzu min?  

(Nongo mina duzu?)  Buruko mina daukat, belarriko mina,

haginetako mina ...

Non jo duzu?
	GORPUTZ ATALAK: buru, beso,hanka, tripa (sabel)…

	ANIMALIEN  IZENAK
	Txakur, katu, sagu, txori...       Lehoi, elefante ...

Hegaz dabil, oinez, narras, igerian...
	NOLA DABIL?

Adinaren arabera animalia kopurua, sailkapena...

	OBJEKTUAK IZENDATZEA
	Zer da hau / hori / hura ?

Zer(tzuk) dira hauek / horiek / haiek ?
	ERAKUSLEAK: singularra / plurala  

Objektuen izenak: liburua, koadernoa, arkatza, guraizeak...

Espazio-kontzeptua:  

1.- (hurbil)  ni –hau

2.- (ondoan) zu - hori
3.- (urrunago)  hura

	OBJEKTUEN EZAUGARRIAK
	Nolakoa da …?
	Handia / txikia,  luzea/ laburra,  lodia…

Koloreak: beltza, zuria, gorria, urdina…

Formak: biribila, karratu / laukia, hirukia...



	 PERTSONEN DESKRIBAPENA

Fisikoa  /  psikologikoa
	Nolakoa da ... Maider?
	Handia / txikia, lodia / argala, ilehoria / beltzarana, polita / itsusia, langilea / alferra, ona / gaiztoa, isila, lasaia, eskuzabala…



	LAGUNAK


	....Mikel ......nire laguna da.

Zu nire laguna zara?

......Itziar.......  orain ez da nire laguna.
	EZEZTAPENA

Denbora-aditzondoak: orain...

	ZALETASUNAK

JANARIAK
	....... gustatzen zait  /  .......... ez zait gustatzen

(nire / zure) kirolik gogokoena . . . . . . . . da.

(nire / zure) janaririk gogokoena . . . . . . . da.
	Janari izenak

Kirol izenak

Nor-nori: Zait (niri) / zaizkit (ulermen mailan)

	NORBERAREN NAHIAK ADIERAZTEA:

gauzak edota ekintzak
	Gozokia nahi dut.  /   Ez dut nahi.

Gozoki bat nahi dut.  (Bi nahi ditut)

Jan nahi dut.

Lo egin nahi dut.


	(izena) NAHI IZAN

(aditza) NAHI IZAN



	ESKOLAKO LANEN INGURUKO ADIERAZPENAK
	Ez dut ulertzen. Esan berriro, mesedez.

Ez dakit. / Badakit egiten.

Ondo dago.


	Esamoldeak ikasi

	ESKOLAKO LANEN INGURUKO GALDERAK  (1)
	Zer egin behar dut ( hemen, matematikan)?

Nola egin behar dut ( hau )?

Zer egin behar dugu orain?

Nola egiten da hau?
	BEHAR IZAN

	ESKOLAKO LANEN INGURUKO GALDERAK  (2)
	Arbelean idatzi ahal dut?

... ...-rekin lan egin ahal dut?
	AHAL IZAN

Norekin: (izena)-rekin



	JAIAK
	 Gabonak, Olentzaro, Sta. Ageda, Inauteriak, Txitxi-burruntzi, herriko Jaiak, urtebetetzeak...
	Jaiak han / jaiak hemen

Zure familian / Euskal Herrian ospatzen direnak. Jaiak urtean zehar (urtaroekin lotutako EGUTEGIA)



	OPORRALDI EDO ASTEBURUKO EGUN BATEAN EGINDAKOA KONTATU
	Astelehen, astearte, asteazken...

Goiz / arratsalde / gau
	· EGUTEGIA egin (urtaroekin lotu)

· Egun bateko ordutegia

· Jatorduak azaldu

· Telebista, erosketak, familia eta lagunak… 

· Eskolako ekintzak kontatu, familiartekoak… 



	URTEBETETZEA
	
	Batzuen ikuspegitik  data garrantzitsua da

eta handikiro ospatzen da; beste lurralde askotan, ordea, ez.

Pertsonaiak:  Maritxu teilatuko, Ratoncito Pérez…

	ETORKIZUNA AURRIKUSTEN
	Bihar ……..   -ko naiz / dut.

Datorren astean / oporretan...

Handitzen naizenean  ... izango naiz / egingo dut.
	

	JATEKO OHITURAK


	
	Ordutegia

Janari motak

Familiaren ohiturak: denak batera ala ez, bazkal ondorengo solasaldiak...



	AHOZKO TRADIZIOA
	Ipuinak, kontakizunak, pasadizoak...

Hangoak / hemengoak

Herri askotako kantak, hitz-jokoak, errimak, atsotitzak, 

aho-korapiloak, igarkizunak…
	Iragana (aditza...)

Testu antolatzaileak (lokailuak)

Narrazioa eta elkarrizketa (ezaugarriak, teknikak...)

Baloreak: “Denok berdinak, denok desberdinak”

Kulturen arteko puntu komunak azpimarratu.



	IPUIN

INTERKULTURALAK


	Izen bereziak, patronimikoak, leku izenak...

Ohiko esaldiak, lexiko arrunta eta berezia...

Ipuin egitura: “Bazen behin...”

Pertsonaiak... 
	Ikastetxeko ama-hizkuntza guztiak: euskara, gaztelania, gailegoa, txinera, arabiera, errusiera...

	IKASTETXEZ KANPOKO

EGOEREN SIMULAZIOA:

Rol jokoak, antzezpenak...


	Elkarrizketa / Narrazioa


	Geroago, errealitatean beharko dituen esamolde, lexiko eta estrategia linguistikoak aurreratuz, komunikatzeko tresnak eskaintzen zaizkio.




HASIERAKO  MAILA  -  JOLASTOKIA
	HIZKUNTZA-FUNTZIOAK

Informazioa jaso/eman
	HIZKUNTZA- ADIERAZLEAK

Landuko diren esaldiak
	HIZTEGIA  eta   MORFOSINTAXIA

	AGINDUAK EMAN / BETE
	Etorri hona!

Joan hara!

Egon / itxaron / geratu hemen!
	Agintera: jokatugabea (etorri, joan, egon, itxaron, esan...)

Espazio adierazleak: 
Non: hemen  /   Nora: hona, hara

	BAIMENA ESKATU

BAIMENA EMAN / UKATU
	Zurekin jolastu ahal dut?

Jolastu daiteke?

-Bai (, ahal duzu).

-Ez (, ezin duzu).
	Badaukat /  …. daiteke

AHAL IZAN / (ezin izan)

	GONBIDAPENA
	Etorri nahi duzu?

Nirekin jolastu nahi duzu?

Gurekin ibili nahi duzu?
	Norekin: nirekin, Pedrorekin, gurekin...

Nahi izan

Jolastu / ibili

	NAHIAK ADIERAZTEA
	Baloia nahi dut.

Soka nahi dut.
	(gauzen izenak ) +NAHI IZAN

	EGURALDIA
	Euria ari du.

Haizea dabil.

Hotz naiz / Hau hotza!
Bero naiz / Hau beroa!
	Zenbait esamolde

Hiztegia: euri, haize, hotz, bero, eguzki...

	GORABEHERAK  AZALDU
	Mikelek jo nau.

Mikelek bultzatu nau.

Ez dit jolasten  uzten.

Ez du(te) nirekin jolastu nahi.

“Lelo” esan dit.  

Tranpa egin du.
	ESAMOLDEAK (NOR-NORK / NOR-NORI-NORK)

	BARKAMENA ESKATU               (eta erantzunak)
	- Barkatu / Barkatuko didazu?          

- Lasai.   Ez da ezer izan, baina hurrengoan kontuz ibili!

Nahi gabe izan da.  

Nahita egin duzu. / Apropos izan da.


	

	ESKERRAK EMAN

Poza adieraztea
	Eskerrik asko

Oso ondo pasatu dut / Asko gustatu zait.


	

	HASERREA ADIERAZI
	Zure errua izan da!

Utzi bakean!

Zoaz pikutara!  Zoaz hemendik!
	

	BESTEEN ALDARTEAZ ETA ARAZOEZ GALDEGIN
	Min hartu duzu?

Zer gertatu zaizu?

Lagunduko dizut?

Zelan / Zer moduz zaude?

Zergatik egiten duzu negar?
	GALDETZAILEAK:  zergatik

GALDERA-PROPOSAMENAK  egiteko formula:      “ … … …-ko dizut?”

ASPEKTUA:   -tu / -tzen / -ko   

	PROPOSAMENAK EGIN
	Aterako dugu baloia?

Klasean gera naiteke?

Euritakoa / Guardasola hartuko dut?

Sokasaltoan egingo dugu?

Nahi duzu / duzue?
	GERATU  /  GELDITU  /  JOLASTU  /  EGIN  /  HARTU  /  NAHI…

	ELKARBIZITZA
	Zertan jolastuko gara?

Non geldituko gara?
	

	ARRAZOIAK  EMAN
	Zergatik jo nauzu?

Zergatik esan didazu hori?

Zergatik zigortu nauzu?

Zergatik kendu dizkidazu kromoak?
	ZERGATIK  (aditza)…? …-lako

Aditzaren ASPEKTU BURUTUA

	JOLASEN INGURUKO ADIERAZPENAK
	Ez dut jolastu nahi. /  Nik ere jolastu nahi dut.

Ez dakit jolasten.

Nola  jolasten da ….. –(e)an ?

Futbolean ona naiz / txarra naiz.

Bihar jarraituko dugu.
	ESAMOLDEAK


HASIERAKO  MAILA  -  IKASTETXEA
	                 HIZKUNTZA-FUNTZIOAK

Informazioa jaso/eman
	HIZKUNTZA-ADIERAZLEAK

Landuko diren esaldiak
	HIZTEGIA  eta   MORFOSINTAXIA


	IKASTETXEAN KOKATU
	Non dago …?
	Hiztegia: Komuna, ikasgela, liburutegia…

Non:  -(e)aN

Hemen / hor / han, goian / behean, aurrean / atzean …



	IKASTETXEAN ZEHAR
	Nondik joaten da…?
	Nondik: Hemendik, hortik, handik…

Esapideak::  ……..-ra heltzean …



	LEKUEN ERABILERA
	Zer egiten da hemen? 
	Ekintzak: JOLASTU, JAN, IRAKURRI …

	BEHARRIZANAK
	Fotokopia(k) behar d(it)ut.

Andereñoak fotokopia bat behar du.

Mesedez, eman ...

Baduzu / badaukazu …… ?


	Materiala eskatu

	MEZU ETA MANDATUAK


	Eraman ...  ….-ra.

Ekarri  …………..-tik         

Esan ........-i  ……………………-ko / -la.
	


	ZEREGINAK:

Gelako ordutegiari / egutegiari erreparatzea
	Noiz daukat gimnasia?

Zer daukat orain?

Nora joan behar dut gero?

Zenbat falta da jolasaldirako?

Noiz izango dira oporrak?  .... asteburua?


	Ikastorduak eta arloak

	KOMUNIKAZIOA:

Etxerako oharrak
	Noiz etorriko da zure aita / ama?  Gero, bihar…

Noiz etor daiteke zure ama / aita?

Aitak / amak esan du AHAL DUELA  /  EZIN DUELA.

Aitak / amak zurekin hitz egin NAHI du.


	Aditzaren denbora eta moduak ulertu:  etorriko da, etor daiteke, ahal du, ezin du…

Denbora aditzondoak: gero, bihar, iaz …


BIGARREN  MAILA  
	HIZKUNTZA-FUNTZIOAK

Informazioa jaso/eman


	HIZTEGIA eta MORFOSINTAXIA

	Hizkuntza berria testuinguru jakin eta hurbilean erabili.
	LEHEN  MAILAKO  BERDINAK



	Ohiko ohiturak erabili eta sakondu.
	Gelako, jolastokiko eta ikastetxeko hiztegia eta egiturak edo joskerak.

	Hizkuntza behar duten egoeretan konfiantzaz erabili.


	· Gelan, jangelan, jolastokian…

· Azalpen orokorrak estrategien bidez erabili.



	Testuinguruak lagunduta ematen den informazio garrantzitsuena ulertu.
	· Agindu errazak: gelakoak, megafoniakoak…

· Ahozko kontaketak

· Argibideak eskatu

· Elkarrizketa arruntak, esaldi motzak egin.

· Gai bateko galderei erantzuteko ohiko ohiturak.

· Matematika eta Inguruneko ikasgaien hiztegia.

· Azalpen bateko ideia nagusiak: hiztegi ezaguna/landutakoa edo euskarrien bidez.

· Oinarrizko aditzen aspektua




	Naturaltasunez eta zuzentasunez hitz egin.
	· Ohiko egiturak

· Galderak

· Gertaera-pasadizoak

· Oinarrizko argibideak

· Berkontaketa

· Aginduak, argibideak, iradokizunak..

· Elkarrizketa arruntak

· Ahozko edo idatzizko testu baten oinarrizko ideia

· Iritziak, ondorioak, sentimenduak, nahiak...



	Testuinguru jakina eta ohiko hiztegia duten testuak irakurri (ahoz gora).
	· Oharrak, jarraibideak…

· Esaerak, ipuinak, olerkiak…

· Testu liburuetako informazioa: hiztegia, ohar-azalpenak, grafikoak…(laguntzarekin)

· Irakurketarako estrategiak: aurreikuspenak, berrirakurketa, errepikapenak, hitz ezagunak



	Testuinguru jakinetan eta egitura errazak erabiliz, testuak idatzi.
	· Apunteak

· Hainbat testu mota: oharrak, istorioak, albisteak, olerkitxoak, galdeketak…

· Idazteko oinarrizko arauak: ortografia, puntuazioa…

· Zirriborroa eta aurkezpen lanak

· Word testu-prozesadorea




9.- METODOLOGIA

Bigarren hizkuntzaren bereganatze-prozesuak dakartzan arazo eta beharrei erantzuteko ikuspegi komunikatiboan oinarritu beharra dago. Orain arte erabili izan diren metodo gramatikalek ez diete behar horiei modu hain egokian erantzuten.

· Metodologia honetan, edukien hurrenkera eta sekuentziazioa erabileran oinarritzen da: hiztunek erabiltzen dituztenen arabera ordenatzen dira zailtasun-edukiak eta ez  hizkuntza -sistemaren arabera.

· Testuinguru jakineko egoera-jarduerak landuko dira beti; ikaslearentzat perpaus esanguratsuak eta erreferente gerta dakizkiokeenak.

· Gauzak eginez ikasiko du hizkuntza, hizkuntza edukien bidez ikasten baita; era guztietako zereginen bitartez.

· Ematen zaizkion baliabide linguistikoez ikasleak hipotesiak egin ahal izango ditu. Hizkuntza bereganatzen eta dakiena erabiltzen ipiniko da indarra.

· Ikaslearekin zubi afektiboak sortzea oso garrantzitsua da, dituen bizipen baliabideak, “bere hizkuntza” bere interesen inguruan eraikitzeko erabiltzea oso motibagarria da.

· Geletatik kanpo, horretarako egokitua dagoen hizkuntza-gelan, talde txikitan, banakako laguntza eta jarraipena ematen zaie hizkuntza ezagutzen ez duten ikasleei (4-5 saio astean). Hala ere, ikasleek besteekin batera ikastaldeetan ikasten dute hizkuntza. Izan ere, haurra “irakatsi ez zaizkion” esaldiak eta egiturak esaten hasten da; sarritan irakaslea harritu egiten da, ikasleak emandako “saltoak”  ikusita. Ustez hitz eta egitura zailak ikasi ditu eta errazagoak ez ditu erabiltzen. Nola liteke hori? Arrazoia erraza da: ez ditu behar. Hortxe dago gakoa: behar komunikatiboan.

10.- NORBANAKO PLANAREN JARRAIPENA ETA EBALUAZIOA

10.1. Ebaluaketa-prozesua

· Ikasleak hizkuntza(k) bereganatu ahala, lorpenak eta porrotak jasotzen eta erregistratzen joango gara. Tutoreari, HIPIari eta arloko irakasleei dagokie jarraipen-lan hori burutzea. Zailtasunak diagnostikatuz gero, beste era bateko laguntzak planifikatuko ditugu. Jarraipena izango da:

· iraunkorra

· hilean behin 

· eskuhartze- epea  bukatzean

· Dakiena erabiltzera animatuko dugu ikaslea, beste lagunen konplizitatea eskatuz (ikaskide, jangelako begirale, kiroletako arduraduna…). Hori hala gauzatzeko, aukerak eskaini beharko dizkiogu.

· Gramatika eta ahoskeran egin ditzakeen akatsak ez dizkiogu lehenengo momentutik zuzenduko. Esaldiak berresanez, eredu zuzenak eskainiko dizkiogu.

· Ikaslearen motibazioa eta interesa aztertuko ditugu; eta egokiak ez direla ikusiko bagenu, baldintzak hobetzen saiatuko gara.

10.2. Baliabideak eta tresnak

· Behaketa-koadernoa: eguneroko gertaerak, jarraipena emateko.

· Lorpenak eta hobetzeko aspektuak jasoko dira.

· Aldi bakoitzeko azken ebaluazio-orria beteko da.

10.3. Familiarekiko harremanak esku-hartzeko prozesuan:

· Tutoreak planaren ildo nagusiak jakinaraziko dio familiari elkarrekin lan egiteko proposamenak eginez.

· Plana bukatu ondoren, ebaluazioaren emaitzen berri eman.

· Ikastetxe eta familiaren arteko ezberdintasun kulturalak kontuan izan eta familia bakoitzari egokitu.

10.4. Ebaluazio-irizpideak:

Hasierako  maila
AHOZKO ADIERAZPENA

Hasierako maila honetan aho-adierazpena bakarrik ebaluatuko da atal hauetan oinarrituta:

Jarrera:

· Ausartzen da hitz egitera.

· Elkarrizketetan parte hartzen du.

· Gelaz kanpo euskara erabiltzen du.

Gaitasun soziolinguistikoak:

· Komunikazioaren helburua eta testuingurua kontuan hartzen ditu.

· Txanda errespetatzen du.

· Hitz egiteko doinu eta jarrera egokiak erabiltzen ditu.

Gaitasun  gramatikalak:

· Ikasitako hiztegia erabiltzen du.

· Adierazpenak testuinguruari egokiturik antolatzen ditu.

· Koherentzia gordetzen du, gaiari heltzen dio.

· Dakiena egoki ahoskatu eta ondo adierazten du.

· Esaldien ordena egokia da.

· Komunztadurak zaintzen ditu.

· Aditzen aspektua zaintzen du.

Gaitasun  estrategikoak:
· Hobeto ulertarazteko birformulatzen du, behin eta berriro saiatzen da.

· Ikasitako egiturak erabiltzen ditu, parafraseatzen du.

· Input gehiago jasotzeko galdetu nahi du.

· Hobeto adierazteko laguntza eskatzen du, estrategia ez-linguistikoak erabiltzen ditu.

· Kodeak ez nahasten saiatzen da.

Bigarren  maila
AHOZKO  ADIERAZPENA

· Elkarrizketa arruntetan parte hartzen du.

· Ohiko egiturak erabiltzen ditu.

· Galderak egiten ditu.

· Gertaera-pasadizoak kontatzen ditu.

· Oinarrizko argibideak ematen ditu.

· Zergatiak eta ondorioak adierazten ditu.

· Berriz kontatzen du.

· Aginduak, jarraibideak eta iradokizunak egiten ditu.

· Ahozko zein idatzizko testu bateko oinarrizko ideiak ateratzen ditu (lagunduta).

· Iritziak, sentimenduak eta nahiak adierazten ditu.

ULERMENA

· Agindu errazak ulertzen ditu.

· Ahozko kontaketa baten aurrean interesa azaltzen du.

· Argibideak eskatzen ditu.

· Elkarrizketa arruntetako esaldi motzak ulertzen ditu.

· Gai bateko galderei erantzuten die, ohiko egiturak erabiliz.

· Matematika eta Inguruneko berariazko hiztegi eta oinarrizko edukiak ulertzen ditu.

· Azalpen bateko ideia nagusiak jasotzen ditu hiztegia ezaguna(landua) bada edo euskarrien bitartez.

· Oinarrizko aditzen aspektua bereizten du.

IRAKURKETA

· Oharrak, jarraibideak… irakurtzen ditu.
· Esaerak, testu laburrak... irakurtzen ditu.
· Ipuinak, olerkiak... irakurtzen ditu.
· Testu liburuetako informazioa, ohar-azalpenak, grafikoak… hiztegiaren laguntzaz irakurtzen ditu.
· Irakurketarako estrategiak: aurreikuspenak, berrirakurketa, errepikapenak, hitz ezezagunak… erabiltzen ditu.
IDAZKETA

· Apunteak hartzen ditu.

· Galdeketa-ariketei erantzuten die.

· Hainbat testu mota batzuk idazten ditu: oharrak, istorioak, albisteak, olerkitxoak…

· Idazteko oinarrizko arauak zaintzen ditu: hizki larria, puntuazioa, “h”ak…

· Lanetan aurkezpena zaintzen du.

